《勸於暇身取心要偈》
宗喀巴大師 造
陳智音 譯
那摩姑汝曼殊廓沙耶
一切眾生樂善之吉祥 　由持誰為歸依能賜予
荷負救護諸憂苦者擔 　至尊救度母前恭敬禮 
凡諸落入憂苦大海者　彼等我當救度如是宣
宏大誓願隨之成辦者　具足大悲佛母之足蓮
孰以其頂恭敬而供奉　現獲善暇身汝妙顏士
若願隨行我說利益語　略作講說汝當至心聽
死亡定來且定速疾來　如是思惟若不反復修
善思不生或即便生起　無非營求此世之圓滿
是故數數見聞他之死　應當作意思惟與此同
必速至我然無有定期　彼時身體受用及親友
全將分離唯有善惡業　如影於形而相隨逐行
惡業導致長久且猛利　三種惡趣之中諸憂苦
經由善業所出之善趣　速疾能證勝者位之理
應善了知並日日思惟　如是思已當勤於歸依
牟尼於在家身所稱讚　永久五戒隨力而受學
又當適時善受且將護　並極珍重八支長淨法
尤飲於二世間敗壞酒  特為一切正士所斥責
是故汝妙顏士如若能　永背此當呵業則為善
何事受用終致長久苦　雖暫顯現為樂不應習
汝豈未見混毒之饌食　烹飪雖善盡人皆摒棄
每日皆勤供養三寶等　諸善業行懺悔昔過惡
自此以後當愈加約束　任積何善迴向成佛因
總之無論生時或死時　唯是獨自一人生死故
友伴親等一切皆欺誑　最勝無有欺誑唯正法
此世短暫須臾如閃電　無論如何今後畢竟樂
現即成辦之時當善思　暇滿之寶切莫空手返
願以如斯教授所獲福　由捨樂無滿足苦不損
營求此世紛亂之心已　眾生皆能以法樂自存
此應善巧於繪制　眾生福田之佛像
名為具吉祥之請　苾蒭善慧稱所說
--- 此即《勸於暇身取心要偈》。

